
Como conselleiro de Medio Ambiente é unha satisfaccion para min
inaugurar este | Seminario de Economia Ambiental e Sociedade, que sen
dubida servira para clarificar distintas cuestions de candente actualidade
neste sector.

Hoxe en dia fixose patente, como consecuencia dunha crecente concien-
ciacion ecoloxica, a necesidade de ter en conta as maltiples relacions entre a
economia e o medio natural. O novo paradigma que se reformula estéa ba-
seado na sostibilidade global do desenvolvemento, a través do uso dunha
economia ecoloxica. Esta nova estructura econémica permitira manter un
equilibrio econdémico-ecoloxico a nivel mundial, e obter asi mesmo un
maior cofiecemento da realidade. E necesario pero non é doado que as con-
tas nacionais incorporen o uso de bens naturais que non estan no mercado,
e as perdas resultantes do esgotamento e degradacion do capital natural.

Xa na Axenda 21 da Conferencia de Ri0’92 sobre Medio Ambiente e
Desenvolvemento, afirmase que: “un primeiro paso cara a integracion da
sostibilidade na xestion econdmica é a determinacion mais exacta da funcion
fundamental do medio natural como fonte de capital natural e como sumi-
doiro dos subproductos xerados pola produccién de capital feito polo home
e por outras actividades humanas”.



Sen embargo e ata datas moi recentes, 0 crecemento econémico estivo
centrado nun incremento do Producto Nacional Bruto (PNB), descoidando
aspectos sociais e ambientais.

Esta visién non considerou a dependencia do subsistema econdémico dos
recursos naturais. A produccion de bens e servicios necesita inputs dos recur-
sos ambientais, e & vez ten efectos sobre o medio natural. Estes efectos son o
esgotamento dos recursos naturais e a produccion de residuos que se devol-
ven 0 medio natural.

Debemos ter en conta que en canto que calquera producto incluido no
PNB fixo uso dun ben natural como un recurso ou como depdsito de resi-
duos, calquera sistema de contabilidade que non tefia en conta o capital
natural serd incompleto e pode ser erroneo.

A destruccién continuada de bosques, solos e augas, recursos basicos na
economia dun pais, representa unha perda no valor productivo da economia
que non se ve reflectido nas contas nacionais. Por exemplo, cando un bos-
que se corta e a madeira se vende, a rexion ou o pais semella que se fai mais
rico, mesmo cando a depreciacion do capital natural pode crear futuras per-
das moito mais cuantiosas que as ganancias presentes. O sistema de contas
nacionais das Nacions Unidas, desefiado cunha vision keynesiana, non
reflicte axeitadamente o valor dos recursos naturais. Este paradigma mos-
trouse ecoloxicamente depredador, socialmente inxusto e economicamente
inviable, é dicir, insostible.

No marco da xestion integral dos recursos naturais, a economia ¢ unha
ferramenta fundamental na busca de solucions equilibradas 6s dilemas que
se formulan entre a conservacion e o desenvolvemento. O desenvolvemento
sostible implica necesariamente a consideracion da economia ambiental.

A paisaxe, a auga, o lecer ou a proteccion da biodiversidade carecen de pre-
zos de mercado cos que compararse con outros recursos. Sen embargo, a stia
valoracion € esencial para a toma de decisions na xestion do medio natural. As
multiples riquezas da natureza tefien un valor moi superior ¢ econdémico.
Representan 6 mesmo tempo riquezas sociais, culturais, cientificas e estéticas
que son un patrimonio que temos a obriga moral de empregar con coidado e
acerto, de xeito que se poida transmitir de xeracion en xeracion.



O obxectivo é compatibilizar a accion do home coa necesaria preserva-
cion dos recursos para evitar que a sua deterioracion motive perdas irrever-
sibles. Unha axeitada perspectiva ambiental non debe partir, e asi 0 asume a
Xunta de Galicia, da consideracion do medio natural tanto no seu aspecto
de conservacion coma no de soporte dun desenvolvemento sostible.

Debo felicitar 6s organizadores deste acto polo grande acerto que tiveron
na eleccion dos temas que se van desenvolver, asi como 6s distintos relatores
que, 0 longo da xornada, van intervir nas diferentes conferencias.

Agradézolles a sta asistencia a tédos os presentes, profesionais e intere-
sados na materia relacionada coa empresa e 0 medio natural, para os que ase-
guro unha ampliacion do seu horizonte de cofiecementos nunha tematica de
tanto interese e perspectiva de futuro como a presente.

Co desexo de que seminarios deste tipo se leven a cabo coa frecuencia

necesaria para permitir un mais estreito contacto entre os profesionais do sec-
tor, dou por inaugurado o | Seminario de Economia Ambiental e Sociedade.

Santiago de Compostela, 8 de maio de 2000






Francisco Diaz-Fierros Viqueira
Coordinador da Seccion de Ciencia, Tecnoloxia e Sociedade
Consello da Cultura Galega

A Seccion de Ciencia, Tecnoloxia e Sociedade é a mais nova das do Consello
da Cultura Galega xa que ten menos dun ano de existencia. De feito estréase
publicamente con esta Xornada.

¢Cal foi a razén da sta creacién? En primeiro lugar, porque non se debe
entender a cultura contemporanea sen ter en conta a influencia nela da cien-
cia e da tecnoloxia. Falamos, pensamos e mesmo nos comportamos, ainda
que non nos decatemos disto, influidos en boa parte polos valores e xeitos
de representacion que nos transmite a ciencia e, sobre todo, a tecnoloxia. Iso
por unha banda. Por outra, entendiase que o traballo dos cientificos e tec-
nologos estabase a facer cada vez mais pechado sobre si mesmo e pouco
atento 06s outros sinais que lle chegaban da sociedade. Tifia 0s seus propios
xeitos de intercomunicacion e traballo, e o que lles era alleo perdia valor ou
carecia totalmente del. E se se entende por cultura todo o conxunto de codi-
gos, representacions ou sinais de identificacion dun pobo ou dunha época,
unha boa parte deles ficaban fora dos intereses dos cientificos e tecnélogos.
Galicia non era allea a esta onda e, polo mesmo, urxia principiar a traballar
pola culturizacion deste eido se se desexaba ser fiel 6 mandado institucional
do CCG.

¢(E como facelo? Habia un xeito clasico, xa instituido en moitas profesions

que consistia en combinar o traballo profesional con outras afeccions mais
“cultas” como podia ser a poesia, a pintura, a musica ou mesmo o teatro.

Houbo excelentes exemplos como o do médico-escritor Lain Entralgo ou o
do farmacéutico-poeta Ledon Felipe. Mais ese pensabase que non era o mellor
camifio xa que a inculturacion habia que facela desde a propia profesion e
non xerando un dualismo que ¢ final ficaba inexorablemente cualificando
unha actividade como nobre e outra como ingrata. A ciencia e a técnica se se
interpretaban con toda a potencialidade que ten o ser humano de afrontar a
realidade amdsase como unha actividade cunha forte capacidade de transfor-
mar 0 mundo e polo tanto de incidir na sda loxica econdmica. Tamén se
amosaba como unha actividade con valores propios e fornecedora de valores
para a sociedade, polo tanto habia unha ética e unha socioloxia da ciencia e
da técnica. Habia, por suposto, unha historia e unha loxica da ciencia e a téc-
nica. Por todo isto, 0 noso xeito de entender a culturizacion da ciencia pasaba
por unha apertura do horizonte mental cara & interpretacion e valoracion do
propio feito cientifico-técnico cuns presupostos moito mais amplos e enri-
quecedores para 0 home, como podian ser os derivados das interpretacions
éticas, loxicas, histdricas ou econdmicas do seu quefacer. E todo isto sen dei-
xar o traballo como cientificos ou tecndlogos, que mais ben serviria para ali-
mentar e sustentar esa valorizacion cultural que para arredarnos dela.

Con estes presupostos, abondaria para entender todo o sentido e impor-
tancia que para o0 CCG ten esta Xornada, onde o Medio Natural (ese
obxecto do desexo de tantos cientificos e tecnologos contemporaneos) ana-
lizase a partir das suas implicacions e interpretacions econdémicas, e polo
tanto a partir das suas repercusions mais directas sobre os intereses dos
homes. Un obxectivo, como ben se pode entender, claramente concorrente
0 noso xeito de entende-la cultura.

Felicitacions, pois, 6s organizadores, Albino Prada e Maria Xosé Vazquez,

do Departamento de Economia Aplicada da Universidade de Vigo, e 0s
mellores desexos de traballo e proveito para todos os asistentes. Boa xornada.

